
(ఇళాదేవీయ మనునామాంతరముగల)


రాధికాసాంత్వనము

తృతీయాశ్వాసము




శ్రీమహిళాప్రియనాయక

సామజరాజాపవర్గసంధాయక భ

క్తామితకామితదాయక

భూమీప్రియ చిన్నికృష్ణ పోషితకృష్ణా. 1


తే. అవధరింపుము దేవ దివ్యానుభావ

వ్యాసమునిసూతి జనకభూవిభుని జూచి

చొక్కటపుజీనిచక్కెరయుక్కెరలకు

లెక్క యై మించునుడిచవు లెక్కఁ బలికె. 2


చ. అపుడు చెలంగి పొంగి యిళ హామికతో విడివడ్డరైకతో

గపురపుతావివీడియము ఘమ్మని క్రమ్ముముఖాంబుజంబుతో

గపురపుటారజంబు గమకంబు నయంబు భయంబుఁ జూపుచున్

విపులతరస్తనాగ్రముల వెన్నునిఱొమ్మునఁ గ్రుమ్మి నెమ్మితోన్. 3

